
				এই পাতাটির মুদ্রণ সংশোধন করা প্রয়োজন। 
रै8७ গবৰ্ণমেণ্ট গেজেট, ১৮৯৭ সাল ২৭ জুলাই [ দ্বিতীয় খণ্ড ।


	

বঙ্গমহিলাগণের রচনার নিমিত্ত বাবু ব্ৰজমোহন দত্ত স্থাপিত পারিতোষিক ।
১৮১৭-১৮ অব্দের জন্য বাবু ব্ৰজমোহন দত্তের দেয় ৪০) টাকা পারিতোষিকের নিমিত্ত নিম্নলিখিত প্রবন্ধট নির্দিষ্ট হইয়াছে “ গার্হস্থ্য বিষয়ে নর নারীর কর্তব্য । ”
পারিতোষিক দানের নিয়ম |
(১) বঙ্গ মহিলা মাত্রেই পারিতোষিকপ্রার্থিনী হইতে পরিবেন ; এতৎসম্বন্ধে বয়সের কোন
নিয়ম নাই । (২) পারিতোষিকপ্রার্থিনীগণকে বঙ্গভাষাতেই হউক বা সংস্কৃত ভাষাতেই হউক কোন একটি
নির্দিষ্ট প্রবন্ধ রচনা করিতে হইবে । (৩) এই বিজ্ঞাপন প্রচারের তারিখ হইতে ছয় মাসের মধ্যে প্রবন্ধগুলি বিচারের জন্য সেটাল
টেকৃষ্ট বুকু কমিটির নিকট পাঠাইতে হইবে । (৪) প্রত্যেক প্রবন্ধের সহিত পারিতোষিকপ্রার্থিনীর স্বামী, পিতা বা অন্য অভিভাবককে এই মৰ্ম্মে পত্র লিখিয়া পাঠাইতে হইবে, যে, তাহার বিশ্বাসমতে, রচয়িত্রী, ঐ প্রবন্ধ রচনাকলে, প্রকাশ্য বা অপ্রকাশ্য ভাবে কোন প্রকার সাহায্যই গ্রহণ করেন নাই । ১৮৯৭ অব্দের ৩১শে ডিসেম্বর তারিখের মধ্যে কলিকাতায়, ( ৪ নং ভূলহাউস, স্কোয়ার ) প্রেসিডেন্সি সার্কেলের স্কুল সমূহের ইন্স্পেক্টরের আফিসে, সেন্টাল টেকৃষ্ট বুক কমিটির সম্পাদক মহাশয়ের নামে এই প্রবন্ধ পাঠাইতে হইবে । এই প্রবন্ধের মোড়কের ( কভারের ) উপর “ ব্রজমোহন দত্ত পারিতোষিকের রচনা ’ এইরূপ লিখিত থাকিবে । র্যাহার রচনা সৰ্ব্বোৎকৃষ্ট হইবে কলিকাতা গেজেটে তাহার নাম প্রকাশিত হইবে ।
যিনি একবার পারিতোষিক প্রাপ্ত হইয়াছেন, তিনি ইচ্ছা করিলে অন্য বৎসর পুনৰ্ব্বার প্রবন্ধ রচনা করিতে পারেন । যদি তাহার রচনা সে বারেও সৰ্ব্বোৎকৃষ্ট হয় তাহ হইলে তাহার নাম কলিকাতা গেজেটে প্রকাশিত হইবে, কিন্তু পারিতোষিক, রচনার গুণানুসারে, তাহার পরবর্তিনী মহিলাকে প্রদত্ত হইবে ।
যদি বিচারকগণ সৰ্ব্বোৎকৃষ্ট রচুনাটিকেও পারিতোষিকের উপযোগী বলিয়া বিবেচনা না করেন, তাহা হইলে পারিতোষিক প্রদত্ত হইবে না । t
কলিকাতা } সি, এ, মার্টিন ১লা জুলাই ১৮৯৭ বাঙ্গলা দেশের শিক্ষণবিভাগের ডিরেক্টর ।

